
Privasidadi
Dipartamentu di Saúdi Mental (DMH) é obrigadu pa lei stadual y federal guarda privasidadi di bu informason protejidu di saúdi (PHI). PHI ta inklui kualker informason identifikável aserka di bu saúdi fíziku ó saúdi mental, kuidadu di saúdi ki bu ta resebi y pagamentu pa bu kuidadu di saúdi.

DMH é obrigadu pa lei dá-bu es nota ki ta flá-bu modi ki el podi uza y divulga bu PHI y informá-bu di bu direitus. DMH ten ki sigi prátikas di privasidadi sima sta stabelesidu na Nota di Prátikas di Privasidadi más resenti.

Es nota ta referi só pa uzu/divulgason di PHI. El ka ta muda lei ki izisti, regras y regulamentus respeitanti konsentimentu informativu pa tratamentu.

Mudansas pa es Nota
DMH podi muda se prátikas di privasidadi y termus des nota en kualker altura. Mudansas podi aplika pa PHI ki DMH dja ten y pa PHI ki DMH ta resebi na futuru. Nota di privasidadi más resenti ta ser anunsiadu na instituison y programas di DMH y na website di DMH (www.mass.gov/dmh), y ta sta dispunível pur pididu. Tudu nota di privasidadi ta ben ku data.


[bookmark: _GoBack]Modi ki DMH ta Uza y Divulga PHI?
DMH podi uza/divulga bu PHI pa tratamentu, pagamentu y operason di kuidadus di saúdi sen bu autorizason. Sinon, bu autorizason pur skritu é nesesáriu a non ser ki un iseson listadu nes nota ta aplika.

Uzus/Divulgasons Relasionadu ku Tratamentu, Pagamentu y Operasons di Kuidadu di Saúdi
Izenplus siginti ta diskrebi alguns, mas ka tudu, uzus/divulgasons ki é feitu pa tratamentu, pagamentu y operason di kuidadu di saúdi.

Pa tratamentu – En konformidadi ku se regras y regulamentus, DMH podi uza/divulga PHI pa médikus, enfermeras, prestadoris di servisus y otus pesoal (e.g. intérpretis), ki sta involvidu na prestá-bu kuidadus di saúdi y otus servisus relasionadu. Bu PHI ta ser uzadu pa djuda fazi un diterminason na bu rikerimentu pa servisus di DMH, asisti na dizenvolvimentu di bu tratamentu y/ó planu di servisu y konduzi revizon y avaliason periódiku . PHI podi ser partilhadu ku profisional y prestadoris di kuidadus di saúdi, pa ten reseitas, testis di laboratóriu, konsultas y otus asuntus nesesáriu pa kuidadu di saúdi.  

Pa resebi pagamentu – konsistenti ku ristrison stabelesidu na se regras y regulamentus, DMH podi uza/divulga bu PHI pa fatura y kuleta pagamentu pa servisus di bu kuidadu di saúdi. DMH podi divulga porson di bu PHI pa Medicaide ó Madicare ó un terseru grupu, pa paga ó ditermina si es ta fazi pagamentu, pa resebi un pré-aprovason y pa apoia un reklamason ó fatura.

Pa operason di kuidadu di saúdi – DMH podi uza/divulga PHI pa apoia atividadis sima plania programas, jeston y administrason di atividadis, segura kualidadi, resebi y respondi kexas, kunpri programas (e.g.Medicare) balansu, treina y da kredensial pa profisional di kuidadus di saúdi, sertifikadu y akreditason (e.g.Kumison Konjunta).

Lenbransas di Konsulta
DMH podi uza PHI pa lenbrá-bu un konsulta ó dá-bu informason serka di tratamentu alternativu y otus benefísius di saúdi y servisus ki podi interesá-bu.

Autorizason Rikeridu pa Uzus/Divulgasons
DMH é obrigadu ten un autorizason skritu di bó ó bu reprezentati pesoal ku autoridadi legal pa toma disizons di kuidadu di saúdi na bu nomi pa uzu/divulgason alén di tratamentu, pagamentu y operason di kuidadu di saúdi a non ser ki un isenson na lista siginti ta aplika. Bu podi kansela un autorizason en kualker altura, si bu ta faze-l pur skritu.  Un kanselason ta pára futuru uzu/divulgason isetu pa puder ki DMH dja tinha antis baziadu na bu autorizason.


Isesons
· Pa tutela ó prosedimentus di konprumisu kuandu DMH é un ki ta fazi parti 
· Pa prosedimentus judisial  si sertus kritérius é satisfeitu
· Pa proteson di vítimas di abuzu ó niglejênsia
· Pa fins di piskiza, dipos di  un revizon internu rigorozu 
· Si bu ta konkorda, verbalmenti ó di otu modi, DMH podi divulga un porson limitadu di PHI pa siginti fins:
· Kleru – Bu afiliason relijioza podi ser partilhadu ku kleru 
· Pa Familia y Amigus – DMH podi partilha informason diretamenti  relasionadu ku ses involvimentu  na bu kuidadus di saúdi, ó pagamentu di bu kuidadus  
· Pa instituisons prizional, si bó é un prezu 
· Pa atividadis di fiskalizason federal y  stadual, sima investigasons di fraudi, relatóriu di insidenti abitual, atividadis di proteson y advogasia  
· Si rikeridu pa lei, ó pa polísia ó seguransa nasional 
· Pa EOHHS y/ó ses ajênsieas, sima MassHealth, DCF, DDS, DYS, DTA y DPH pa funsons inkluindu prestason di servisu, elijibilidadi, y jeston di programa.
· Pa ivita un amiasa sériu y iminenti pa saúdi ó seguransa públiku 
· Pa atividadis di saúdi públiku sima sigi kursu di duensas y relata statístikas inportantis
· Ku morti, pa diretoris di funeral y sertus organizasons di kontratu públiku 


Bu Direitus
Bó, ó un reprezentanti pesoal ku autoridadi legal pa toma disizons di kuidadu di saúdi na bu nomi, ten direitu pa: 
· Rikeri ki DMH uza un inderesu ó númeru di telefoni spesífiku pa kontatá-bu.  DMH ka é obrigadu kunpri es rikerimentu. 
· Resebi, kuandu pididu, un kóopia en papel des nota, ó kualker revizon des nota, mesmu si bu konkorda pa  resebê-l iletronikamenti.
·  *Inspesiona y kopia PHI ki podi ser uzadu pa toma disizon serka di kuidadus di bu saúdi.  Asesu pa bu fixeru podi ser ristrinjidu en sirkunstânsias limitadu. Si bu negadu asesu, en sertas sirkunstânsias, bu podi rikeri pa es rikuza ser revistu. Es podi kobrá-bu pa fazi kópia y kurreiu. 
· *Rikerimentu pa kresenta ó kurriji bu PHI.  DMH ka é obrigadu aseita es pididu. Si el ka aseita es pididu,
 bu ten sertus direitus.
· *Resebi un lista di individus ki resebi bu PHI di DMH (skluindu divulgasons ki bu autoriza ó  aprova, divulgasons feitu pa tratamentu, pagamentu y operasons di kuidadu di saúdi y alguns divulgasons rikeridu
· *Pidi pa DMH ristrinji modi ki el ta uza ó divulga bu PHI.  DMH ka é obrigadu konkorda ku es ristrinson).

* Es rikerimentus ten ki ser feitu pur skritu  

Retenson di Fixeru
Bu fixeru individual ki ta relata ki DMH oferesê-bu kuidadus y servisus di saúdi ta ser guardadu nun mínimu di 20 anus desdi di data di bu alta kuma pasienti internadu  y/ó di servisus kumunitáriu aplikável. Dipos des tenpu bu fixeru podi ser distruidu.

Pa Kontata DMH ó Prezenta un Kexa 
Si bu kre ten más informason serka di prátkas di privasiadi di DMH, ó si bu kre izersi bu direitus, ó si bu pensa ki bu direitus di privasidadi sta ser violadu, ó si bu kre prezenta un kexa, bu podi kontata: DMH Privacy Officer, Department of Mental Health, 25 Staniford Street, Boston, MA  02114, Phone: 617-626-8160, Fax: 617-626-8131,   E-mail: PrivacyOfficer@dmh.state.ma.us. Un kexa ten ki ser feitu pur skritu.

Bu podi tanbé kontata skritóriu di fixeru médiku di un instituison di DMH (pa fixeru di kel instituison), un director di programa di DMH, (pa fixeru di kel programa),  pa skritóriu ki bu ta frekuenta (pa kazu di jeston di fixerus), ó skrtóriu di direitus umanus na bu instituison ó programa, pa más informason ó asistênsia.

Ningén podi ritalia kontra bó pamodi bu prezenta un kexa ó bu izersi bu direitus sima sta diskrebedu nes nota.

Bu podi tanbé prezenta un kexa na Secretary of Health and Human Services, Office for Civil Rights, U.S. Department of Health and Human Services, JFK Federal Building, Room 1875, Boston, MA. 02203.

